FJALA E KRYETARIT TE ASHAK-ut, AKADEMIK HIVZI ISLAMIT NE SEANCEN
CEREMONIALE TE AKADEMISE KU U DOREZOHEN FLETEDESHMITE
ANETAREVE TE RINJ, ME 11.01.2017

Kolege dhe kolegeé té nderuar,
| nderuar Kryeministér,
Zonja dhe zotérinj,

Miré se vini né seancén ceremoniale té Akademisé sé Shkencave dhe té Arteve té
Kosovés ku do t’'u dorézohen Fletédéshmité anétaréve té€ rinj, korrespondenté dhe té
rregullt té késaj themelate!

Nuk ka dyshim se sot éshté njé dité e shénuar pér ju anétaré té rinj dhe anétaré té
avancuar, por edhe pér Akademiné dhe gjithé shogériné e dijés. Deri para 4 viteve ne i
drejtoheshim kolektivit toné vetém me kolegé dhe zotéri, pas pranimit té njé femre né
Akademi i drejtoheshim me kolege ose zonjé, pra né njéjés. Sot kam kénagésiné gé, falé
reflektimit t€ seksioneve dhe Kuvendit zgjedhor, t’u drejtohem me kolege dhe kolegé - né
shumés dhe zonja dhe zotérinj gjithashtu né shumés. Pér heré té paré né mesin toné i
kemi 4 femra gjithsej, qé pérbéjné 11% e té té gjithé anétaréve dhe 37% té té gjithé
anétaréve té rinj, té zgjedhura me kriteret shkencore dhe ligjore. Njé lajm dhe njé imazh i
miré pér Akademiné dhe Kosovén. Kemi cka t’i raportojmé edhe Federatés sé&
Akademive Nacionale té Evropés - ALLEA-s (All European Academies), ndonése as
akademité evropiane nuk jané mé miré se ne.

Kéto zgjedhje ishin té suksesshme: u pranuan 8 anétaré té rinj, 3 u avancuan né
anétaré té rregullt - akademiké dhe u zgjodhén 4 anétaré té jashtém. Lajmi tjetér i miré
éshté se efektet e Ligjit pér Akademiné qé véri kufirin e hyrjes né Akademi deri né
moshén 65 vjecare, jané evidente: midis kandidatéve gé erdhén né mbledhjen e Kuvendit
Zgjedhor dhe pastaj dhe u votuan, né tri seksione jané kandidaté té rinj me moshé té re,
nén 65 vjet dhe pjesa dérmuese nén 50 vjet: 2 kandidaté i kané nga 42 vjet, njé 43, njé 48,
i pesti i ka 53 vjet dhe dy kandidaté té tjeré midis 62-63 vjet - kété situaté nuk e kemi
pasur mé herét. Mosha mesatare para zgjedhjeve ishte rreth 73 vjet, me kéta kandidaté té
rinj ajo bie né afér 67 vjet. Eshté njé pértéritie e dukshme, mé e madhja né gjithé
historiné e Akademisé soné.

Zgjedhjet jané njé kaptiné komplekse, e ndjeshme dhe e koklavitur si procedurg,
por jané shumé demokratike. Procesin e zgjedhjeve e hapém mé 2 shtator 2016, gati 4
muaj para votimit né Kuvend, krejt né mbéshtetje té cdo germe té Ligjit, té Statutit dhe té
Rregullores pér zgjedhje. E pérmbyllém procesin me sukses, duke i respektuar rigorozisht
kriteret ligjore dhe profesionale-shkencore: u bé pértéritja, u mbuluan disa fusha té
pambuluara ose u forcuan disa fusha, hyné njeréz me njé bagazh shkencor; u zgjodhén
anétaré té jashtém me shumé autoritet né mjediset e tyre, qofté anétaré té akademive té
vendeve té tyre, gé kontribuuan edhe pér Kosovén, qofté anétaré té akademive botérore,
cfaré éshté rasti me neurokirurgun me famé botérore, prof. Mentor Petrelén, i cili né
falénderimin e tij, pas njoftimit zyrtar se éshté zgjedhur anétar i jashtém i Akademisé
song, shkroi: ”Jam thellésisht i prekur nga vendimi gé ju pércillni né kété kalim vitesh.
Ndjehem i privilegjuar dhe pa fjal€”!



Kolege dhe kolegé, ka pasur njé prurje t¢ madhe me propozimet nga jashté dhe
mé pak nga brenda. Prandaj, ju dolét nga njé konkurrencé e forté: nga 53 propozime sa
arrin né Akademi, 14 prej tyre u ménjanuan pér arsye ligjore dhe procedurale; mbetén 39
kandidaté, prej té ciléve né procedurat e votimit né seksione nuk kaluan 31 kandidaté.
Sigurisht gqé brenda kétyre gé rané ka pasur qé e kané merituar té vinin né Kuvendin
zgjedhor. Megjithaté, secili prej votuesve dike e preferon e dike jo, por nése seksionet si
bérthama kryesore profesionale, shkencore-hulumtuese dhe artistike e kishin vendosur se
ke e preferonin, atéheré ishte tejet e natyrshme q€ Kuvendi t’i mbéshteste propozimet e
tyre. Dhe me votén e liré, i mbéshteti shumicén dérmuese prej tyre.

Ju anétarét e rinj, do e shihni se ¢do gjé niset né Seksione: ideté pér projekte, pér
botime shkencore e artistike, propozimet pér tryeza, konferenca e simpoziume shkencore,
ekspozita, koncerte, pér kérkesa té ndryshme; aty nxitet, zhvillohet dhe planifikohet puna
krijuese, shkencore dhe artistike. Sekretarét e seksioneve e drejtojné Seksionin.

Punohet né tema té ndryshme sipas programeve té seksioneve dhe té organeve té
tjera té Akademisé, gjithnjé né té miré té shkencés, té objektivitetit shkencor, té kulturés
dhe té zhvillimit té pérgjithshém té Kosovés. Debati pér tema té ndryshme duhet té jeté
objektivi yné. ”Shkenca &éshté gjithmoné debat dhe jo e vérteté absolute dhe studiuesi nuk
mund té pohojé se ai ka monopolin mbi t&€ vértetén”, thoté studiuesi i njohur, anétar i
Akademisé Austriake té Shkencave dhe anétari i jashtém i Akademisé soné, prof. Oliver
Schmitt.

Eshté e vérteté se pritjet e opinionit t& gjeré nga Akademia jané t& médha, por kjo
themelaté né asnjé rast nuk mund té involvohet né debatet dhe ngjarjet e politikés sé
dités, sikundér gé kurré nuk do ta ndjek modelin e Akademisé Serbe, kété gé e preferon
njé pjesé e miré e opinionit toné, té painformuar dhe té politizuar skajshmérisht.
Akademia nuk éshté parti apo grupacion politik qé té prononcohet dhe té merr géndrime
pér cdo problem té dités ose té marré ané né luftén e paskrupullt pér pushtet té
grupacioneve politike. Akademia nuk éshté kujdestare pér gjithcka dhe fajtore pér ¢do
gje!

Funksionimi i institucionit toné éshté specifik, prandaj véshtiré dhe kuptohet puna
e tij. Perceptimet e gabuara nga jashté dhe prejudikimet ndaj Akademisé véshtiré
ndryshohen né klimén e pérgjithshme té interesave té ndryshme té individéve té frustruar,
té grupeve dhe gargeve té ndryshme té shoqérisé, pérfshiré dhe shogériné civile. Nuk ka
dyshim se kétu mbisundojné né radhé té paré mosinformimi (sepse nuk doné té
informohen), por edhe nihilizmi dhe dashakegésia ndaj Akademisé. Pasqyrimet e tilla i
ndryshojmé vetém me puné, por edhe me njé lloj propagande né favor té punés soné.

Akademia me ligj éshté institucion késhillues dhe sugjerues pér zhvillimin e
shkencés e té artit dhe pér zhvillimet tjera me interes té pérgjithshém pér Kosovén, por
ajo pér dekada shumé pak ose aspak nuk éshté konsultuar pér céshtje té réndésishme pér
vendin. As pér universitetet e reja (6 sa jané béré), as pér gjendjen né UP — 4 rektoré jané
gjallé né Akademi, asnjé bisedé as me ta! Megjithaté, Akademia nuk ka géndruar anash
ndaj zhvillimeve né shkencé, né krijimtari dhe né shoqéri: Késhillin Kombétar té
Shkencés e kané udhéhequr njerézit e Akademisé: dokumenti éshté béré para disa viteve,
por nuk e ka implementuar askush nga qgeveritarét, as dikasteri pérkatés!

Me iniciativat e veta Akademia éshté prononcuar pér ag sa ka gené e informuar
dhe ka dhéné opinionet e saj pér ¢éshtje me interes té pérgjithshém pérmes organizimit té
tryezave dhe konferencave shkencore, botimit té studimeve, prononcimeve pér ¢éshtje



serioze té zhvillimeve né shoqéri (si p. sh. pér statusin politiko-juridik t& Kosovés, pér
bisedat e Vjenés 2005-2007, pér Veriun e vendit, pér Kushtetutén, pér Luginén e
Preshevés, pér Planin e Ahtisarit, pér decentralizimin dhe rikomponimin e ri territorial té
Kosoveés, pastaj pér trashégiminé kulturore, pér Regjistrimin e popullsisé, pér bisedat e
Brukselit 2013-2016, pér Universitetin e Prishtinés etj.

Pér hyrjen e Kosovés né UNESCO i ka informuar me té dhéna dhe argumente té
gjitha vendet anétare dhe té gjitha akademité e botés; letra joné ka hyré né agjendén e
Bordit Ekzekutiv t¢ UNESCO-s. SANU-sg, gé e kundérshtoi hyrjen toné né UNESCO,
askush nuk i1 ka dhéné pérgjigje si Akademia joné; kété e di ish-ambasadori yné né Paris,
prof. Kullashi, qé ka punuar dité e naté pér kété céshtje. Brenda mundésive financiare dhe
kadrovike, Akademia po zhvillon njé bashképunim té frytshém shkencor dhe artistik
rajonal, evropian dhe ndérkombétar, duke afirmuar edhe Kosovén dhe kulturén shqiptare
né rajon, né Evropé dhe né boté; ajo ka marréveshje aktive bashképunimi me shumé
akademi né rajon dhe né Evropé.

Déshiroj té nénvizoj faktin se me rastin e pranimit té anétaréve té rinj kurré nuk
ka pasur presion nga askush, mendoj nga udhéhegés, nga politikané — votoje kété apo
mos e voto kété apo até, si¢ ndodhé né shumé institucione tjera. Pa dyshim gé do té kishte
pasur presione po t’i kishte pranuar Akademia, por ajo nuk i ka pranuar kurré — Veté jemi
sovran. Autonomia dhe pavarésia jané njé ndér pasurité mé té médha gé kemi; jemi e
vetmja oazé institucionale e pavarur né Kosové. Gjithkund politika, partité, grupet e
interesit pérpigen té ndikojné né zgjedhje té niveleve té ndryshme: né Akademi jo, né
asnjé meényré — Mé herét ka pasur pérpjekje pér ndérhyrje né autonominé dhe
individualitetin e Akademisé pérmes njé Ligji antiakademi dhe antikulturé, por arritém ta
zbrapsim até. Prandaj, me votimin gé bémé dhe rezultatin gé doli né zgjedhjet e fundit e
ngritém imazhin né nivelin ¢faré i takon njé themelate, si¢ éshté Akademia.

Né votime erdhén té gjithé anétarét e Akademiseé, té rregullt dhe korrespondenté —
gé rrallé ndodhé. Sikur té gjithé e parandjenjé njé pérgjegjési — se duhet marré pjesé né
seancén zgjedhore pér ta hedhur votén e tyre. Ishte vullnet i anétaréve se ke do ta votonin,
por prezenca e tyre né proces tregoi shkallé té larté té ndérgjegjes ndaj institucionit dhe
kandidatéve.

Té nderuara kolege dhe té nderuar kolegg,

Ju nuk vini né njé mjedis té panjohur; gati té gjithé né forma té ndryshme keni
bashképunuar edhe mé paré me Akademiné né projekte, né botime té vecanta, né revista,
né tryeza e debate shkencore dhe artistike, por ajo gé e bén té ndjeheni miré éshté fakti se
vini nga bota akademike, népér té cilén kané kaluar gati té gjithé kéta anétaré kétu,
pérfshiré edhe ata té cilét nuk jané né mesin toné. Pérvec disa kandidatéve gé kané ardhur
nga institutet shkencore dhe bota letrare e artistike, té gjithé té tjerét kané ardhur nga
Universiteti i Prishtinés.

Anétaré té rinj, edhe njéheré urime dhe suksese!

Ju faleminderit!



